ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 

1. Ընթացիկ իրավիճակը և իրավական ակտի ընդունման անհրաժեշտությունը.
ՀՀ կառավարության 18.11.2021թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման  4-րդ՝ «Ռուս-հայկական մարդասիրական արձագանքման կենտրոնի (ՌՀՄԱԿ) արձագանքման բաղկացուցիչը կազմող ուժերի կարողությունների զարգացում¦ կետի 4.2՝ «ՌԴ հետ համատեղ բազմաֆունկցիոնալ անգարատիպ վարժահամալիրի կառուցում  ենթակետի համաձայն՝ 2022 թվականի հունիսի 2-րդ տասնօրյակում ՌԴ հետ համատեղ պետք է իրականացվի բազմաֆունկցիոնալ անգարատիպ վարժահամալիրի կառուցում։ 
Կոտայքի մարզի Գետարգել գյուղի «Ռուս-Հայկական մարդասիրական արձագանքման կենտրոն» ՄՈԱԿ-ի տարածքում անգարի կառուցման աշխատանքների ձեռքբերման նպատակով 09.09.2022թ. Գնումների մասին ՀՀ օրենքի 15-րդ հոդվածի      6-րդ մասով «Տրանսունիվերսալ» ՓԲԸ-ի հետ կնքվել է թիվ ԲՄԱՇՁԲ-ԱԻՆ-22/115 պայմանագիրը  և ծանուցվել է վերջինիս համաձայնագիր կնքելու առաջարկով: Ընկերությունը գրությամբ հրաժարվել է համաձայնագիրը հաստատելուց և պայմանագրով սահմանված աշխատանքները կատարելուց: «Գնումների մասին» ՀՀ օրենսդրությամբ սահմանված կարգով պայմանագիրը լուծվել է: 
		ՀՀ 2023թ. պետական բյուջեով հատկացվել է 513 166.1 հազ. ՀՀ դրամ վարժահամալիրի կառուցման նպատակով՝ որից 509 000.0 հազ. դրամը շենքերի կառուցման աշխատանքների նպատակով:
		«Ռուս-Հայկական մարդասիրական արձագանքման կենտրոն» ՄՈԱԿ-ի տարածքում անգարի կառուցման աշխատանքների ձեռքբերման նպատակով 2023թ. մարտի 17-ին «Գնումների մասին» ՀՀ օրենքի 15-րդ հոդվածի 6-րդ մասի համաձայն հայտարարվել է նոր գնման ընթացակարգ՝ ՀԲՄԱՇՁԲ-ԱԻՆ-23/43 ծածկագրով: Ընթացակարգին մասնակցության հայտ են ներկայացրել 2 մասնակից՝  «Գոհարիկ» ՍՊԸ՝ 528 մլն 787 հազ 864 ՀՀ դրամ և «Բիդեք» ՍՊԸ՝ 601 մլն 979 հազ 314 ՀՀ դրամ գնային առաջարկներով:
		2023 թվականի մայիսի 11-ին «Գոհարիկ» ՍՊԸ-ի հետ կնքվել է շինարարական աշխատանքների ձեռքբերման պայմանագիր՝ 528 787 864 ՀՀ դրամի չափով:
    Շինարարական աշխատանքների արժեքը, ըստ հաստատված և փորձաքննություն անցած նախագծանախահաշվային փաստաթղթերի, կազմում է 607 931 840 ՀՀ դրամ, սակայն ֆինանսական միջոցներ հատկացվել են «Տրանսունիվերսալ» ՓԲԸ-ի կողմից ներկայացված գնային առաջարկի չափով, ուստի անհրաժեշտ է տարբերության չափով ՀՀ կառավարության պահուստային ֆոնդից հատկացնել լրացուցիչ 19 787,9 հազ. դրամ՝ շինարարական աշխատանքներն իրականացնելու նպատակով:
Անգարատիպ վարժահամալիրի կառուցումը մեծապես կնպաստի ՀՀ ԱԻՆ մասնագետների ուսուցման և որակավորման բարձրացման գործընթացի արդյունավետության կտրուկ բարելավմանը։ Միաժամանակ նախնական համաձայնություն է ձեռք բերվել Քաղաքացիական պաշտպանության միջազգային կազմակերպության (ՔՊՄԿ) հետ, վարժահամալիրի գործարկումից հետո, Ռուս-Հայկական մարդասիրական արձագանքման կենտրոն ՄՈԱԿ-ը ճանաչել որպես ՔՊՄԿ տարածաշրջանային ուսումնական կենտրոն, ինչն էլ թույլ կտա ՀՀ տարածքում ուսուցանել և վերապատրաստել արտասահմանյան գերատեսչությունների փրկարարներին, դրանով բարձրացնելով ՀՀ վարկանիշը տարածաշրջանում։
2. Առաջարկվող կարգավորման բնույթը.
Սույն նախագծով առաջարկվում է Կոտայքի մարզի Գետարգել գյուղի Ռուս-Հայկական մարդասիրական արձագանքման կենտրոն ՄՈԱԿ-ի տարածքում իրականացնել անգարի կառուցում:
3. Ակնկալվող արդյունքը.
	ԱԻՆ անձնակազմի մասնագիտական գիտելիքների և հմտությունների զարգացում, հրշեջ-փրկարարական գույքի բարելավում:
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Արտակարգ իրավիճակների նախարարության կողմից:
5.Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը 
Սույն նախագծի ընդունմամբ այլ իրավական ակտերի ընդունման, գործող իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 
  6. Պետական բյուջեում կամ տեղական ինքնակառավարման մարմինների   բյուջեներում ծախսերի և եկամուտների էական ավելացումների կամ նվազեցումների անհրաժեշտության մասին. 
Սույն նախագծի ընդունմամբ Հայաստանի Հանրապետության 2023 թվականի պետական բյուջեում կամ տեղական ինքնակառավարման մարմինների բյուջեներում փոփոխություն չի առաջացնում 
[bookmark: _GoBack]7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Միջոցառումը բխում  է ՀՀ կառավարության 2021-2026թթ. գործունեության ծրագրից: Դրույթը ներառված է ՀՀ կառավարության 18.08.2021թ. N 1363-Ա որոշման «1. Անվտանգություն և արտաքին քաղաքականություն» կետի «1.1 Արտաքին քաղաքականություն» ենթակետում և ՀՀ կառավարության 18.11.2021թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման  4-րդ կետի 4.2 ենթակետում:

8. Այլ տեղեկություններ.
Ֆինանսատնտեսական նախարարական կոմիտեի նիստում սույն նախագծի քննարկման ժամանակ հնչեցվել է, որ ՀՀ կառավարության պահուստային ֆոնդը նշված գումարը կարող է հատկացնել 4-րդ եռամսյակում, ուստի հավելվածներում կատարվել են համապատասխան փոփոխություններ: 


